
Nakon terorističkog napada u glavnom gradu Francuske

Pod prismotrom hiljade
sumnjivih osoba u BiH
Bosna i Hercegovina nije spremna da se suoči sa opasnošću od
terorističkih napada tvrdi "prvi policajac" u državi Dragan Mektić

BiH nije dovoljno razvila
efikasne kapacitete za borbu
protiv terorizma tvrdi ministar
sigurnosti BiH Dragan Mektić,
povodom terorističkog napa-
da koji se dogodio u Parizu, a
koji je potresao cijeli svijet.
Zbog toga, prema njegovom
mišljenju, postoji mogućnost
da se i u našoj zemlji dogode
teroristički napadi.

- Postoji nedovoljna koor-
dinacija i efikasna razmjena
podataka između policijskih
i obavještajnih službi na ra-
zličitim nivoima vlasti u BiH.
Kao državni ministar sigumosti
pokušavam uspostaviti meha-
nizme koordinacije i razmjene
podataka i agencije na držav-
nom nivou to i rade, ali po-
stoje otpori na nižim nivoima
upravljanja - izjavio je Mek-
tić, a zatim je „otvorio dušu":

Ravnogorci
- Ne želim poimenično spo-
minjati bilo koga, ali trebate
znati da ja kao državni ministar

sigurnosti nisam ministar i en-
titetima i kantonima, odnosno
nemam ovlasti da im nešto nare-
dim - kazao je Mektić za Faktor.

Situaciju dodatno usložnja-
va, prema njegovim riječima,
i postojanje različitih ekstre-
mističkih grupa poput, kako
je rekao, vehabija ali i pripad-
nika Ravnogorskog četničkog
pokreta i drugih. Zbog toga
se više hiljada osoba u BiH,
ističe Mektić, nalazi pod ra-
zličitim mjerama bezbjedno-
sne kontrole.

Njegovi podređeni, direktori
policijskih agencija u našoj ze-
mlji su nešto oprezniji u svo-
jim izjavama. Direktor SIPA-e
Perica Stanić nije želio davati
ocjenu o spremnosti BiH da
se bori protiv terorizma, do-
davši da i mnogo moćnije ze-
mlje, koje ulažu više novca,
imaju problem sa mogućim
napadima.

- Ono što mogu reći je da
je u SIPA-i povećan nivo
operativnog dežurstva, zbog

terorističkog napada u Parizu.
Sto se tiče, generalno, borbe
protiv terorizma, poduzimaju
se sve mjere, kako preventiv-
ne tako i represivne, s ciljem
sprečavanja mogućih teroristič-
kih napada - dodao je Stanić.

Nakon napada u Parizu ,,bor-
bena gotovost" je podignuta
na viši nivo i u Direkciji za
koordinaciju policijskih tijela.

Osiguranje ambasada
- Povećali smo mjere osigu-
ranja svih ambasada i diplo-
matsko-konzularnih pred-
stavništava u BiH, a posebno
objekata u kojima se nalaze
Francuska ambasada i rezi-
dencija. Za te svrhe angažo-
vali smo i pripadnike naše Je-
dinice za intervenciju - kazao
nam je Mirsad Vilić, direktor
Direkcije za koordinaciju po-
licijskih tijela.

Prema njegovim riječima,
u slučajevima kada se dogode
ovako veliki napadi, kao što
je bio u Parizu, povećaju se i

dežurni kapaciteti za razmjenu
informacija sa Interpolom i Eu-
ropolom, kao i sa po.icijskim
agencijama drugih zemalja.

- U stalnom smo kontaktu
sa oficirom za vezu Francuske
ambasade i izdato je uputstvo
da, ako Francuska zatraži neke
podatke od nas, njihov zahtjev
bude prioritet za izvršavanje u
postupku razmjene podataka -
napomenuo je Vilić.

Nisu samo SIPA i Direkci-
ja za koordinaciju policijskih
tijela uveli povećani stepen
svog angažmana. Kako nas
je obavijestio ministar Mek-
tić, Granična policija primje-
njuje pojačane mjere kontrole
prilikom ulaska u BiH.

I druge policijske agencije
u našoj zemlji, kako sazna-
jemo, podigle su nivo svojih
aktivnosti. Pripadnici entitet-
skih pojačali su mjere obez-
bjedenja objekata za koje su
zaduđni, a kantonalne policije
su povećale kontrolu vozila na
ulicama. a.šarenkapa


